
	1. ქალაქი ჟენევა

(შვეიცარია)

	ჯანმრთელობის მსოფლიო ორგანიზაცია. 
	ჯანმრთელობის მსოფლიო ორგანიზაციის აღმასრულებელი საბჭოს შეხვედრა.  
	საქართველოს შრომის, ჯანმრთელობისა და სოციალური დაცვის სამინისტრო.
	2018 წლის 15 იანვრის № 01-4/მ ბრძანება

	მივლინების მოკლე ანგარიში (მიღებული გამოცდილება, საჯარო გამოსვლა)

საქართველოს შრომის, ჯანმრთელობისა და სოციალური დაცვის მინისტრის დავით სერგეენკოს ხელმძღვანელობით სამინისტროს დელეგაციამ მონაწილეობა მიიღო ქ. ჟენევაში, ჯანმრთელობის დაცვის მსოფლიო ორგანიზაციის შტაბბინაში მიმდინარე აღმასრულებელი საბჭოს 142-ე სესიის მუშაობაში. საბჭოზე განხილულ იქნა სამუშაო პროგრამით განსაზღვრული საკითხები, მათ შორის,  ჯანმრთელობის მსოფლიო ორგანიზაციის მიერ შემუშავებული 2019-2023 წლების სამოქმედო გეგმა.


სესიის პირველ სამუშაო დღეს, დავით სერგეენკომ აღმასრულებელი საბჭოს წევრის სტატუსით, მონაწილეობა მიიღო ორგანიზაციის დირექტორთან - დოქტორ ტედროს გებრიესუსთან გამართულ ინტერაქციულ დიალოგში. მინისტრმა თავის სიტყვაში ყურადღება გაამახვილა საყოველთაო ჯანდაცვის უზრუნველყოფის მნიშვნელობაზე და მიუგო წევრს ქვეყნებსა და დამსწრე საზოგადოებას, რომ აღნიშნული საკითხის ხელშეწყობა მათ ვალდებულებად უნდა იქცეს. მინისტრის ხელმძღვანელობით სესიის ფარგლებში  დელეგაცია ასევე დაესწრო სხვადასხვა საკომიტეტო შეხვედრებს, რომელზეც განიხილებოდა სხვადასხვა თემები, კერძოდ: პოლიომელიტის აღმოფხვრა; საზოგადოებრივ ჯანდაცვაზე რეაგირება და მზადყოფნა; გენერალური ასამბლეის მესამე მაღალი დონის შეხვედრის მომზადება არაგადამდებ დაავადებების პრევენციისა და კონტროლის შესახებ; ქალთა, ბავშვთა და მოზარდთა ჯანმრთელობის გლობალური სტრატეგია (2016-2030) ადრეული ასაკის ბავშვთა განვითარება; პანდემიური გრიპის ვირუსების გაზიარების ჩარჩო და ვაქცინებისა და სხვა შეღავათების ხელმისაწვდომობა; გლობალური ვაქცინაციის სამოქმედო გეგმა და სხვა.
აღმასრულებელი საჭოს 142-ე სესიის პარალელურად, სამინისტროს დელეგაციამ მონაწილეობა მიიღო ჯანდაცვის ევროპის რეგიონული ოფისის მიერ ორგანიზებულ საქართველოსადმი მიძღვნილ ღონისძიებაში. აღნიშნული ღონისძიების ფარგლებში საქართველოს შრომის, ჯანმრთელობისა და სოციალური დაცვის მინისტრი დავით სერგეენკო მიწვეული იყო მთავარ მომხსენებლად. პრეზენტაციის მიმდინარეობისას მინისტრმა დამსწრე აუდიტორიას გაუზიარა გამოცდილება საქართველოში განხორციელებულ რეფორმებზე და ისაუბრა ჯანმრთელობის დაცვის მსოფლიო ორგანიზაციასთან ეფექტურ თანამშრომლობაზე და სამომავლო გეგმებზე.

პანელს ხელმძღვანელობდა ჯანმოს ევროპის რეგიონული დირექტორი ჟუჟანა ჯაკაბი. ღონისძიებას ესწრებოდა სხვადასხვა ქვეყნების დელეგაციებისა და არასამთავრობო ორგანიზაციების 50-მდე წარმომადგენელი. პრეზენტაციის შემდეგ გაიმართა დისკუსია, რომლის ფარგლებშიც აუდიტორიიდან დაისვა შეკითხვები და გაკეთდა კომენტარები. 



